
IZVJEŠTAJ/IZVJEŠĆE O REVIZIJI FINANSIJSKIH/FINANCIJSKIH IZVJEŠTAJA-IZVJEŠĆA

na dan 31. decembra-prosinca 2001 godine

OPĆINA VITEZ

Sarajevo, decembar/prosinac 2002. godine

MENADŽMENTU OPĆINE VITEZ

IZVJEŠTAJ REVIZORA

1. Izvršili smo reviziju finansijskih izvještaja i poslovanja u Općini Vitez sa stanjem na dan 31.12.2001. godinu, koji su iskazani na stranicama od 1 do 13. Naša odgovornost je, da u skladu sa općeprihvaćenim revizijskim standardima i standardima Međunarodne organizacije vrhovnih revizorskih institucija – INTOSAI i Zakonom o reviziji budžeta F BiH («Službene novine F BiH» br. 48/99), izvršimo godišnju reviziju finansijskih izvještaja i izrazimo mišljenje zasnovano na našem pregledu. Odgovornost menadžmenta je da ispuni svoje zakonske obaveze u provođenju propisanih djelatnosti na efektivan način i u skladu sa pozitivnim zakonima i propisima i odgovoran je za finansijske izvještaje.

2. Reviziju smo obavili u skladu sa generalno prihvaćenim revizijskim standardima i INTOSAI standardima. Ovi standardi zahtijevaju da reviziju planiramo i obavimo s ciljem postizanja razumne osnove za procjenu da li finansijski izvještaji predstavljaju tačan i istinit prikaz poslovanja tokom godine i stanja na kraju godine, odnosno da li su finansijske transakcije izvršene u skladu sa zakonskim propisima. Revizija podrazumijeva naknadni pregled i provjeru računovodstvenih promjena kod budžetskog korisnika u cilju ustanovljavanja njihove usklađenosti sa unaprijed postavljenim kriterijima, na osnovu ispitivanja, testiranja i prikupljanja dokaza, koji potkrepljuju iznose i objave u finansijskim izvještajima. Vjerujemo da je izvršena revizija pouzdan osnov za izražavanje našeg mišljenja.

3. Budući da nismo obavili reviziju finansijskih izvještaja za 2000. godinu ne iskazujemo mišljenje o početnim stanjima 01.01.2001. godine u skladu sa F BiH standardom revizije 510. 

4. Nakon obavljene revizije skrećemo pažnju na sljedeće:

· Sistem internih kontrola nije uspostavljen;

· Planirani prihodi su ostvareni u odnosu na plan manje za 981.464 KM ili 35,3%; 

· Uravnoteženje prihoda i rashoda nije urađeno u skladu sa članom 8. Zakona o budžetima u F BiH;

· U finansijskim izvještajima nisu iskazana sva potraživanja (120.793 KM) i krediti korisnicima, obaveze (583.168 KM), obaveze po kreditu Investicijske banke (200.000 KM) i garancije (86.000 KM);

· Popis imovine, sredstava, potraživanja i obaveza nije izvršen za segment Budžeta Općine Vitez;

· Prilikom nabavke nisu primjenjivane procedure po Uredbi o postupku nabavke robe, usluga i ustupanja radova;

5. Po našem mišljenju, osim za navedeno pod tačkom/točkom 4, finansijski izvještaji daju istinit i fer pregled finansijskog položaja općine Vitez na dan 31.12.2001. godine.

Zamjenik generalnog revizora                                                                Generalni revizor

           _________________________                                                        _______________________

             Branko Kolobarić , dipl.oec.                                                      mr.sc. Ibrahim Okanović , dipl.oec.

IZVJEŠTAJ O OBAVLJENOJ REVIZIJI FINANSIJSKIH IZVJEŠTAJA OPĆINE VITEZ

na dan 31.12.2001. godine

1. UVOD

Tim Ureda za reviziju Budžeta/Proračuna u F BiH u sastavu:

Nedžad Redžep,

Medić Angela.

obavio je reviziju finansijskih izvještaja Općine Vitez sa stanjem na dan 31.12.2001. godine. Reviziju za prethodnu godinu nismo izvršili i ne dajemo mišljenje o početnim stanjima za 2001. godinu. Revizija je izvršena u periodu od 18.12.2002. do 20.12.2002. i 03.02. do 05.02. 2003. godine, u skladu sa ovlaštenjima koja su definisana Zakonom o reviziji budžeta F BiH, uz prisustvo ovlaštenih predstavnika Općine Vitez.

2. OPĆI DIO

Općina Vitez je osnovana na sjednici Općinskog vijeća održanoj 27.11.1997. godine. Donešen je Statut općine Vitez («Službeni glasnik općine Vitez» br. 4/98 i 2/99) i formirana su tijela :

· Općinsko vijeće (25 članova)

· Načelnik koji zastupa općinu i organizira općinsku upravu u oblasti lokalne uprave.

Upravni i stručni poslovi iz samoupravnog djelokruga općine kao i poslova državne uprave prenesenih na općinu, a koji se odnose na rješavanje o pravima, obavezama i pravnim interesima građana i pravnih osoba u cilju osiguravanja lokalne potrebe u oblasti komunalnih, socijalnih, kulturnih, sportskih i odgojnih djelatnosti, te nadzor nad djelatnošću javnih preduzeća i ustanova koje obavljaju poslove od zajedničkog interesa, a na osnovu javnih ovlaštenja i davanja inicijative za rješavanje određenih pitanja iz djelokruga općine, pripremanje nacrta i drugih akata i izvršavanje istih obavlja se u općinskim službama, kojima rukovode pomoćnici načelnika, i osnovane su na osnovu Odluke o osnivanju općinskih sluzbi za upravu ( «Sl. glasnik Općine Vitez» br. 1/98) i i to:

· Služba za opću upravu;

· Služba za finansije;

· Služba privrede, obnove i razvitka;

· Služba za društvene djelatnosti;

· Sužba za imovinsko pravne poslove i katastar.

Općina je u sastavu Srednjebosanskog Kantona.

Sjedište općine Vitez je u Vitezu, Ulica Stjepana Radića 1.

Općina Vitez se finansira iz budžeta općine i prosječan broj zaposlenih u 2001. godini je 75.

3. CILJ REVIZIJE

Cilj Tima Ureda za reviziju je bio da izvrši reviziju finansijskih izvještaja općine Vitez i tako stvori realnu osnovu kako bi se izvršila procjena tačnosti i korektnosti godišnjih finansijskih izvještaja, kao i dosljednog provođenja zakonskih propisa u poslovanju i to :

· da li su finansijski izvještaji usaglašeni sa zakonskim propisima;

· da li su finansijski izvještaji pripremljeni u skladu sa propisanim okvirom izvještavanja;

· da li je sistem internih kontrola uspostavljen na način da blagovremeno spriječi i otkrije pogrešna prikazivanja.

Revizija također uključuje davanje preporuka za dalji rad sa posebnim naglaskom na što efikasniju zaštitu imovine i trošenja sredstava.

4. NALAZI I PREPORUKE 

Tim Ureda za reviziju je primjenio analitičke procedure na temelju uzoraka (F BiH standard revizije 230, 320, 520 i 530) i dokazne testove na općinu Vitez u različitim procentima uzoraka ovisno od nivoa značajnosti bilansnih pozicija.

4.1.Menadžment i sistem internih konrola 

Menadžment općine Vitez je rezultate svoga poslovanja i organizacije rada iznio u godišnjim finansijskim izvještajima, a odgovornost je definisana Ustavom, zakonima i Statutom.

Sagledavanje rada menadžmenta je izvršeno sa aspekta :

· organizacija rada i osiguranje zakonitosti rada;

· pouzdanosti informacija u finansijskim izvještajima i rezultata poslovanja;

· uspostave i rada sistema internih kontrola.

Menadžment je donio Pravilnik o unutrašnjoj organizaciji, sistematizaciji poslova u općinskim službama za upravu, Stručnoj i Zajedničkoj službi od 26.04.1999.godine primjenio je određen koncept organizacije i poslovanja kroz unutrašnje organizacione jedinice sa tačno utvrđenim predmetom rada i izvršiocima posla. Kroz ovakav vid rada uveden je dio kontrolnih operacija i to u početnoj fazi prijema dokumentacije, ovjere, likvidacije, te u krajnjoj fazi kod izrade godišnjih finansijskih izvještaja.

Tim Ureda za reviziju je u toku revizije utvrdio da u fazi planiranja, raspodjele i izvršenja budžetskih sredstava nije uspostavljen sistem internih kontrola.

Preporuka menadžmentu 

· da se uspostavi sistem internih kontrola u fazi planiranja, raspodjele i izvršenja budžeta i da se reguliše  internim aktom. 

4.2. Usklađenost sa zakonskim propisima

Godišnji finansijski izvještaji urađeni su i dostavljeni na propisanim obrascima za finansijske izvještaje.

U toku 2001.godine mada se prihodi nisu ostvarivali prema planu nije usvojen rebalans plana Općine Vitez.

Nije izvršena konsolidacija finansijskih izvještaja na nivou Općine Vitez.

Pravilnik koji reguliše organizaciju i nadležnost službi nije precizirao računovodstveni nadzor.
Procedure o postupku nabavke robe, usluga i ustupanja radova se nisu provodile.

Nisu su u cijelosti provodile odredbe Pravilnika o knjigovodstvu proračuna/budžeta u FBiH («Sl. nov. FBiH» br. 6/99).

Ocjena zaposlenih na kraju godine se ne vrši (u dosijeu nedostaje rješenje o ocjeni).

Preporuka menadžmentu

· da se vrši uravnoteženje rashoda i izdataka sa prihodima i primicima u skladu sa članom 8. Zakona o budžetima u F BiH;
· provoditi u cijelosti Uredbu o postupku nabavke robe, usluga i ustupanja radova;
· dosljedno provoditi Pravilnik o knjigovodstvu proračuna/budžeta u FBiH i računovodstvena načela i standarde;
· da se vrši konsolidacija finansijskih izvještaja u skladu sa Pravilnikom o finansijskom izvještavanju i godišnjem obračunu u FBiH;
· da se vrši ocjena službenika na kraju godine u skladu sa članom 51. Zakona o radnim odnosima i plaćama službenika tijela uprave u F BiH.
4.3.Donošenje i izvršenje budžeta
Općinsko vijeće općine Vitez je donijelo Odluku o privremenom finansiranju Općine Vitez za period januar – mart 2001. godine dana 20.12.2000. godine («Sl. glasnik Općina Vitez» br. 6/00) i utvrdilo privremeno finansiranje u iznosu od 556.000 KM. Odluka o usvajanju Budžeta Općina Vitez za 2001. godinu je donešena 29.03.2001. godine i objavljena («Sl. glasnik Općina Vitez» br. 2/01).

Uravnoteženje - rebalans budžeta općine Vitez za 2001. godinu nije donešen. Zapisnici sa sjednica na kojima su razmatrani rebalans budžeta i Izvještaj o izvršenju budžeta Općine Vitez su prezentirani Tmu za reviziju, gdje je vidljivo da nisu dobili potrebnu većinu odnosno nisu usvojeni

Planirani prihodi od 2.780.000 KM ostvareni su u iznosu od 1.798.536 KM, što je u odnosu na planirane manje za 981.464 KM. U istom periodu ostvareni su rashodi u iznosu od 1.852.881 KM. Na osnovu iznesenih podataka može se vidjeti da su ostvareni veći rashodi od prihoda za iznos od 54.345 KM.

Tim Ureda za reviziju izvršio je uvid u predočenu dokumentaciju općine Vitez i obrazac B2 Srednjebosanskog Kantona (raspodjele javnih prihoda na korisnike) i utvrdio da iznosi koji su iskazani u finansijskim izvještajima podudaraju sa iznosima iskazanim u obrascu B2. (1.450.099,80 KM).

Preporuka menadžmentu

· da se finansijski izvještaji usvoje na općinskom vijeću u skladu sa odredbama Statuta Općine Vitez;
· da se utvrde standardi i mjerila za planiranje prihoda i rashoda – osnove za izradu budžeta, u skladu sa članom 15. Zakona o budžetima u FBiH.

· da se vrši uravnoteženje rashoda i  izdataka sa prihodima i primicima u skladu sa članom 8. stav 4. Zakona o proračunima u F BiH i da se postupi po procedurama donošenja i uravnoteženja budžeta.

· da se odredi način finansiranja budžetskog deficita u skladu sa članom 12 Zakona o budžetima u FBiH. 

4.3.1. Prihodi

Ostvareni prihodi i primici u 2001. godini  su iznosili 1.798.536 KM prema slijedećem:

	Opis
	Planirano
	Ostvareno
	Odstupanje
	Index

	1
	2
	3
	4=3-2
	5=3*100/2

	I   PRIHODI I PRIMICI (A+B+C)
	2.780.000
	1.798.536
	-981.464
	64,70

	A. PRIHODI OD POREZA
	2.230.000
	1.450.100
	-779.900
	65,03

	Porezi na dobit pojedinaca i preduzeća
	100.000
	82.388
	-17.612
	82,39

	Porez na plaće i radnu snagu
	400.000
	173.021
	-226.979
	43,26

	Porezi na imovinu
	350.000
	245.692
	-104.308
	70,20

	Domaći porezi na dobra i usluge
	1.380.000
	948.998
	-431.002
	68,77

	Porez na promet proizvoda
	400.000
	394.491
	-5.509
	98,62

	Porez na promet  usluga
	900.000
	466.711
	-433.289
	51,86

	Ostali porezi 
	80.000
	87.796
	7.796
	109,75

	B. NEPOREZNI PRIHODI
	450.000
	348.436
	-101.564
	77,43

	Prihodi od davanja pr. na ekspo. prir. resursa
	30.000
	29.441
	-559
	98,14

	Administrativne pristojbe
	65.000
	72.812
	7.812
	112,02

	Komunalne pristojbe
	115.000
	14.180
	-100.820
	12,33

	Opće naknade
	150.000
	149.645
	-355
	99,76

	Ostali prihodi od imovine
	0
	26.920
	26.920
	-

	Cestovne naknade
	70.000
	55.438
	-14.562
	79,20

	Prihodi od usluga dr. nivoima vlasti
	20.000
	0
	-20.000
	0,00

	C. POTPORE (GRANTOVI)
	100.000
	0
	-100.000
	0,00

	Potpore iz iz kantona
	100.000
	0
	-100.000
	0,00


Ostali porezi su ostvareni prema slijedećem:

	Porez na potrošnju u ugostiteljstvu
	8.328 KM

	Porez na dobitke od igara na sreću
	1.453 KM

	Porez na tvrtku
	78.015 KM  

	Ukupno
	87.796 KM 


Neporezni prihodi su ostvareni u iznosu od 348.436 KM, što je u odnosu na plan 450.000 KM manje za 101.564 KM ili 32.57%. 

Ostvareni su na osnovu Odluke o visini naknade za iskorištavanje prirodnih bogatstava Općine Vitez (“Sl. Glasnik Općine Vitez” br. 4/01) i po tom osnovu je ostvareno 29.441 KM ili 98,14% (provedeno je prikupljanje ponuda i dodjeljivanje koncesija).

Opće naknade su ostvarene u iznosu od 149.645 KM ili 99,76%, a na osnovu Odluke o naknadama za korištenje podataka i vršenje usluga u oblasti premjera i katastra nekretnina broj 01-07-74/95 od 22.02.1995.godine.

Administrativne pristojbe su ostvarene na temelju Zakona o općinskim administrativnim pristojbama (“Sl. nov. SBK” br. 5/97…i 15/01) u iznosu od 72.812 KM ili 112,02%. Tim za reviziju skreće pažnju na stavku komunalne takse, koja je ostvarena u iznosu od 14.180 KM, što je u odnosu na plan od 115.000 KM manje za 87,67%, a ostvaruje se na osnovu Zakona o komunalnim pristojbama (“Sl. nov SBK” br. 5/97). U razgovoru sa menadžmentom nije dato obrazloženje za neostvarivanje prihoda po osnovu komunalnih taksi.

Ostali prihodi od imovine sastoje se od prihoda od izdavanja u zakup zemljišta na osnovu općinske odluke.

Ostali prihodi u okviru neporeznih prihoda predstavljaju storno obaveza prema korisnicima i dobavljačima iz 2000. godine i ranijih godina. Prema izjavi odgovorne osobe storno obaveza je izvršen na osnovu usmenog dogovora načelnika sa dobavljačima. Prilikom očitovanja Općina Vitez je dostavila dvije knjižne obavijesti dobavljača “Degis” d.o.o. Kiseljak od 28.12.2000. godine, kojim se odobrava Općini Vitez otpis sredstava u ukupnom iznosu od 16.497 KM. Dio obaveza u iznosu 3.900 KM se odnosi na doprinose za mirovinsko osiguranje Centra za socijalni rad od 1994.-2000. godine i uplaćen je u 2002. godini.

Analitički posmatrano izuzev ostalih prihoda i administrativnih pristojbi svi ostali prihodi (porezni, neporezni i potpore) su ostvareni znatno ispod planiranih.
U Izvještaju o izvršenju budžeta za 2001. godinu su navedeni uzroci neostvarenja prihoda Budžeta, a to su: izmjene Zakona o porezu na promet i poreza na plaću, kojim su snižene stope poreza na plaću, stope poreza na promet, smanjenje broja (vrsta) usluga na koje se plaća porez na promet.
Najveće odstupanje je ostvareno kod poreza na promet usluga (manje ostvarenje u odnosu na plan za 48,14%) i poreza na plaću (manje od plana za 50,74%). Treba istaći da navedeni porezi sa najvećim odstupanjem u ostvarenju zauzimaju znatno učešće u planiranim prihodima (46,8%).

Tim za reviziju ističe nedovoljnu angažovanost Kantonalnih i općinskih službi  na ubiranju i prikupljanju javnih prihoda.

Preporuka menadžmentu

· da se Kantonalne i općinske službe maksimalno angažiraju na ubiranju i prikupljanju javnih prihoda. 

· da se rebalans plana izvrši sukladno članu 8. Zakona o budžetima u FBiH.

· da se u narednom periodu planiraju potpore (grantovi) u skladu sa realnim mogućnostima Kantona.

· da se otpis obaveza vrši na temelju valjane dokumentacije.

4.3.2. Rashodi i izdaci

Ukupno ostvareni rashodi i izdaci u 2001. godini iznose 1.852.881 KM i u odnosu na plan su manji za 33,35%.

Struktura ostvarenih rashoda i izdataka u 2001. godini je:

	Opis
	Planirano
	Ostvareno
	Odstupanje
	Index

	1
	2
	3
	4=3-2
	5=3*100/2

	A. TEKUĆI RASHODI I IZDACI
	2.780.000
	1.852.881
	-927.119
	66,65

	Plaće i naknade
	1.024.000
	881.604
	-142.396
	86,09

	Bruto plaće i naknade
	840.000
	734.442
	-105.558
	87,43

	Naknade troškova uposlenih
	149.000
	150.711
	1.711
	101,15

	Naknade vijećnicima
	35.000
	14.200
	-20.800
	40,57

	Doprinosi poslodavca
	104.000
	86.868
	-17.132
	83,53

	Izdaci za materijal i usluge
	205.000
	172.170
	-32.830
	83,99

	Putni troškovi
	25.000
	19.140
	-5.860
	76,56

	Izdaci za energiju
	35.000
	35.787
	787
	102,25

	Izdaci za komunalne usluge
	30.000
	34.351
	4.351
	114,50

	Nabavka materijala
	10.000
	20.010
	10.010
	200,10

	Izdaci za usluge prevoza i goriva
	25.000
	12.543
	-12.457
	50,17

	Izdaci osiguranja i bankarskih usluga
	15.000
	9.463
	-5.537
	63,09

	Izdaci za tekuće održavanje
	15.000
	9.433
	-5.567
	62,89

	Ugovorene usluge
	50.000
	31.443
	-18.557
	62,89

	Tekući transferi
	1.197.000
	691.508
	-505.492
	57,77

	Tekući grantovi
	1.097.000
	611.415
	-485.585
	55,74

	Tekuća rezerva
	100.000
	80.093
	-19.907
	80,09

	Izdaci za kamate i ostale naknade
	230.000
	0
	-230.000
	0,00

	KAPITALNI IZDACI
	20.000
	2.982
	-17.018
	14,91

	Izdaci za nabavu stalnih sredstava
	20.000
	2.982
	-17.018
	14,91

	Nabavka opreme
	20.000
	2.982
	-17.018
	14,91


U godišnjem finansijskom izvještaju općine Vitez iskazani su rashodi i izdaci u iznosu od 1.852.881. KM, što je u odnosu na plan od 2.780.000 KM manje za 927.119 KM ili 33,35 %. Međutim, rashodi i izdaci su ostvareni u manjem iznosu u odnosu na plan uz napomenu da nije vršeno uravnoteženje budžeta. Tim Ureda za reviziju je sistemom uzorka izvršio uvid u dokumentaciju i analizirao pojedine budžetske stavke i utvrdio određena odstupanja:

Bruto plaće i naknade u 2001. godini obračunavate su na temelju Odluke o utvrđivanju plaća i dužnosnika i djelatnika koji rade u općinskim tijelima uprave 01-1-05-162 od  15.06.1999.godine, kojom je regulisan koeficijent i Odluke o utvrđivanju osnovice za obračun plaća broj 01-1-05-35-183/01 od 07.12.2001. godine sa primjenom od 01.08.2001. godine, odnosno pojedinačnih rješenja za službenike i namještenike sa utvrđenim koeficijntom i godinama staža.

Prema bruto bilansu plaće su:

	Neto plaće
	514.135 KM

	Porez na plaću
	17.749 KM

	Doprinosi iz plaće
	236.452 KM

	Doprinosi na plaću
	86.868 KM


Napominjemo da su doprinosi na plaće u iznosu 86.868 KM.trebali biti iskazani na kontu - doprinosi na teret poslodavca. Istvovremeno, navodimo da su u Izvještaju o izvršenju budžeta, koji je razmatran na sjednici Općinskog vijeća doprinosi na teret poslodavca iskazani u iznosu od 104.617 KM, što ukazuje na različit pristup u knjiženju i izvještavanju, što nije u skladu sa odredbama Pravilnika o knjigovodstvu proračuna/budzeta u FBiH i primjeni kontnog plana i Pravilnika o finansijskom izvještavanju i godišnjem obračunu budžeta-proračuna u FBiH.

Tim za reviziju je utvdio da se u Izvještaju o izvršenju Budžeta ne slažu iskazani iznosi isplaćenih plaća za 19.694 KM, koji se odnose na transfere za Civilnu zastitu i skrb, a u navedenom izvještaju se nalaze na poziciji tekućih grantova.

Naknade troškova uposlenih su isplaćene u iznosu od 150.711 KM, što je u odnosu na plan 149.000 KM više za  1.711 KM ili 1%, a isplaćivane su na osnovu Odluke o naknadama iz osnova materijalnih prava djelatnika broj 01-1-05-35-113/01 od 22.08.2001. godine i to: naknade za prijevoz sa posla i na posao u iznosu od 11.971 KM, naknade za topli obrok u iznosu od 74.656 KM, pomoći u slučaju smrti 13.094 KM, naknade za godišnji odmor 28.400 KM (na osnovu Odluke o utvrđivanju iznosa regresa), i naknade za privremene i povremene poslove, koje su isplaćivane za rad u komisijama imenovanim (za procjenu nekretnina, tehničke uvjete i slično) u iznosu 22.290 KM. Isplate su izvršene na temelju Rješenja načelnoika općine sa  obračunatim obavezama po stopi od 30%, a ne po stopi od 50%.

Naknade vijećnicima su isplaćene u iznosu od 14.200 KM i u odnosu na plan  35.000 KM su manje za 20.800 KM ili 59%, a isplaćene na temelju Odluke o naknadama vijećnika (“Sl.glasilo općine Vitez“ br. 2/99). Pripadajuće obaveze za poreze i doprinose po ovim isplatama nisu obračunate i uplaćene.

Izdaci za materijal i usluge su isplaćeni u iznosu 172.170 KM) što je u odnosu na plan od 205.000 KM manje za 32.830 KM ili 16%, a odnosi se na: putne troškove u iznosu od 19.139 KM, izdatke za energiju 35.787 KM, izdatke za komunalne usluge 34.351 KM ili 14,50 % više od plana (PTT usluge 28.851 KM s napomenom da internim aktom nije regulisano korištenje telefona, komunalne usluge 5.500 KM), nabavke materijala 20.010 KM ili 100% više od plana (a odnosi se na nabavku administrativnog materijala gdje nisu ispoštovane procedure po Uredbi o postupku nabavke robe, usluga i ustupanja radova), usluge prijevoza i goriva 12.543 KM (procedura po Uredbi prilikom nabavke goriva nije poštovana) ili 50% manje od plana, izdatke za tekuće održavanje 9.433 KM ili 47% manje od plana (a odnose se na opravku i održavanje zgrade) i izdatke za bankarske usluge 9.463 KM ili 47%. Ugovorene usluge ostvarene su u iznosu od 31.443 KM, što je u odnosu na plan od 50.000 KM manje za 18.557 KM ili 37% (usluge medija 1.152 KM, usluge tiskanja i poveza 5.210 KM, reprezentacije 19.635 KM koja nije regulirana internim aktom, seminari i stručna literatura 3.100 KM i ostale usluge 2.346 KM).

Tekući transferi 

Ostvareni su u iznosu 691.508 KM, što je na odnosu na plan od 1.197.000 KM manje za 505.492 KM ili 42 %, a sastoje se od tekućih grantova u iznosu 611.415 KM i tekuće rezerve u iznosu od 80.093 KM.

Tekući grantovi

Tim Ureda za reviziju je izvršio uvid u dokumentaciju i utvrdio da su iskazani tekući grantovi u iznosu od 611.415 KM, a odnose se na transfere korisnicima budžeta i institucijama od zajedničkog interesa u iznosu od 278.637 KM (Centru za socijalni rad – 110.439 KM, Općinskom javnom pravobranilaštvu – 32.200 KM, Crvenom krstu, škole, dječijim vrtićima, dobrovoljnom vatrogasnom drušvtvu – 55.675 KM, i gradskoj knjižnici), transferi za sport 20.134 KM, transfer za kulturu 15.130 KM, transfer udruženjima građana 28.772 KM, transferi političkim strankama 30.000 KM, za javnu rasvjetu 42.000 KM, te subvencije JP «Vitkom» održavanje lokalnih puteva i komunalna infrastruktura u iznosu od 108.675 KM, a nisu regulisani internim aktom.

Konstatovano je da se korisnicima budžeta kao nižim potrošačkim jedinicama doznačavaju sredstva kao tekući grant za finansiranje plaća i materijalnih troškova i samim tim se knjigovodstveno ne iskazuju kao niže potrošačke jedinice.

Uvidom u dokumentaciju na osnovu koje su isplaćivana sredstva za obnovu i alternativni smještaj u iznosu od 51.267 KM utvrđeno je da nisu donešeni podzakonski akti sa utvrđenim mjerilima i kriterijima, već se isplaćivalo po pojedinačnim rješenjima.

Sredstva za tekuće grantove su doznačavana na osnovu planiranih veličina i u pojedinim slučajevinma na osnovu pojedinačnih odluka. Tim za reviziju ističe da obzirom na neostvarenje planiranih prihoda nije bilo proporcionalne raspodjele prema korisnicima jer se uvidom u dokumentaciju utvrdilo da se indeksi ostvarenja kreću od 7-100%, a dva korisnika uopšte nisu primila planirana sredstva. Nije bilo povratne informacije o namjenskom utrošku ovih sredstava.

Transferi za studentske stipendije su isplaćeni u iznosu od 25.800 KM. Općinsko vijeće je donijelo Zaključak o dodjeli stipendija studentima, raspisalo natječaj i zaključilo ugovore sa studentima. Stipendije se isplaćuju na blagajni.

Vezano za transfer za izradu strategije razvoja općine u iznosu od 11.000 KM Općina Vitez je raspisala natječaj za izradu studije «Kratkoročna interventna strategija razvitka općine Vitez do kraja 2001. godine» i sklopila Ugovor broj 01-39/01 od 11.06.2001. godine sa Ekonomskim institutom Sarajevo u iznosu od 20.000 KM. Procedura nije u potpunosti ispoštovana jer u predočenoj dokumentaciji nedostaje Odluka o izboru najpovoljnijeg ponuđača.

Tekuće rezerve

Transferi za tekuće rezerve iznose 80.093 KM i u odnosu na plan od 100.000 KM su 80,1%, a odnose se na troškove sanacija od poplava, pomoći osnovnim školama, analiza vode, renoviranje prostorija i drugo. Metodom uzorka Tim za reviziju je provjerio da su donošene pojedinačne odluke od strane općinskog načelnika o korištenju tekuće rezerve.

Preporuka menadžmentu

· da se donesu podzakonski akti sa standardima i kriterijima za regulisanje grantova, reprezentacije, korištenje mobilnih telefona;

· da se provode procedure po Uredbi o postupku nabavke robe, usluga i ustupanju radova;

· da se izvrši obračun i uplata poreza i doprinosa za sve isplate po rješenjima za rad u Komisijama i na naknade vijećnicima. 

· da se doznake nižim potrošačkim jedinicama iskazuju u skladu sa Pravinikom o knjigovodstvu budžeta-proračuna u FBiH.

· da se tekući grantovi isplaćuju srazmjerno ostvarenju prihoda sa namjenskim praćenjem potrošnje.

4.4 Stalna sredstva

Izvršen je uvid u segmente vezano za stalna sredstva i to: evidentiranje stalnih sredstava, knjiženje nabavki stalnih sredstava, obračun amortizacije stalnih sredstava, popis stalnih sredstava, knjiženje viškova i manjkova, poštivanje Uredbe o postupku nabavke robe, usluga i ustupanja radova. 

Stalna sredstava na dan 31.12.2001. godine su iskazana prema slijedećem:

	O p i s
	Nabavna vrijednost
	Ispravka vrijednosti
	Sadašnja vrijednost

	1
	2
	3
	4

	Građevine
	273.677,84
	70.844,03
	202.833,81

	Oprema
	196.150,46
	94.917,90
	101.232,56

	UKUPNO
	469.828,30
	165.761,93
	304.066,37


Uvidom u dokumentaciju utvrđeno je da je donešeno Rješenje o imenovanju Komisije za popis osnovnih sredstava, gotovine, obaveza i potraživanja broj 01-1-05-35-185/01 od 11.12.2001. godine. Po izvršenom popisu sačinjen je Zapisnik o popisu novčanih sredstava na računu i blagajni, obaveza i potraživanja broj 05-14-28-32/02 od 28.02.2002. godine.

Odluka o usvajanju popisa nije donesena.

Komisija je u Zapisniku o izvršenom popisu sačinila popisnu listu otpisa stalnih sredstava i sitnog inventara i to :

Kancelarijskog namještaja


1.195,00 KM

Kompjuterske opreme



3.012,00 KM

Sitnog inventara



1.210,90 KM

što je i knjigovodstveno evidentirano.

U toku 2001. godine izvršena je nabavka slijedeće opreme:

Namještaja 





1.200 KM

Kompjuterske opreme




1.782 KM

Tim Ureda za reviziju navodi da se prilikom nabavke navedene opreme nije poštovala Uredba o postupku nabavke robe, usluga i ustupanju radova.

Tokom godine uknjiženo su stalna sredstava u iznosu od 2.823 KM, što predstavlja sredstva unesena prilikom objedinjavanja dvije općine Vitez.

Preporuka menadžmentu

· da se  prilikom nabavke poštuju procedure Uredbe o postupku nabavke robe, usluga i ustupanju radova.

· da se izvrši popis u skladu sa članom 60., 65 i 66 Pravilnika o knjigovodstvu.

4.5.Novčana sredstva 

Općina Vitez je u 2001. godini finansijske transakcije obavljala preko slijedećih računa kod Zagrebačke banke d.d. i to:

Budžet Općine Vitez - račun broj


3382502200094874

Služba za finansije - račun broj



3382502200093904

Na računu budžeta sa 31.12. 2001. godine je iskazan iznos od 10.579 KM, što je knjigovodstveno evidentirano, ali nije popisom utvrđeno, ali su timu za reviziju prezentirani izvodi sa 31.12.2001. godine. kojima se potvrđuje stanje ovog računa u iznosima (10.108,98 KM, 142,17 DEM i 1.312,38 HRK).

Na računu Službe za finansija je iskazan iznos od 278 KM. i na blagajni 117,60 KM. Navedena stanja odgovaraju Zapisniku o popisu novčanih sredstava na računu i blagajni.

Preporuka menadžmentu:

· da se izvrši popis u skladu sa članom 60., 65 i 66 Pravilnika o knjigovodstvu.

4.6. Potraživanja

Revizijom je utvrđeno da su potraživanja iskazana u finansijskim izvještajima u iznosu od 481.563,45 KM i sastoje se od :

· potraživanja za bolovanja preko 42 dana


  10.368,60 KM;

· potraživanja za akontacije plaća



       950,00 KM

· potraživanja od budžeta




470.244,95 KM

U knjigovodstvenoj evidenciji Budžeta su iskazana potraživanja od 18.920 KM, a odnose se na pozajmice 

Centru za poduzetništvo Vitez




  10.000 KM

Strojotermu d.o.o. Vitez





    7.500 KM

Moltaćino d.o.o. Vitez





    1.420 KM

Prezentirana je dokumentacija o podnesenim tužbama protiv Centra za poduzetništvo Vitez i Strojoterma d.o.o. Vitez, dok je Moltaćino d.o.o. Vitez izmirio svoje obaveze.

U evidenciji Budžeta su iskazana i kratkoročna potraživanja u iznosu od 47.137.94 KM, a odnose se na sredstva oprihodovana po B 2 obrascu koja su prispjela na račun početkom godine, a odnose se na 2001. godinu i bila su evidentirana na razgraničenjima.

Sumnjiva i sporna potraživanja u iznosu od 120.793 KM se odnose na Energocentar, Vitezit i Centar za poduzetništvo. Općinsiki načelnik je 1999. godine otpisao pozajmice date iz sredstava budžeta navedenim korisnicima, a Općinsko vijeće je na sjednici od 23.11.2000. godine donijelo Odluku o poništenju otpisa pozajmice. Protiv navedenih dužnika podnesene su tužbe radi naplate i vodi se sudski postupak.

Napominjemo da navedena potraživanja nisu evidentirana u knjigovodstvu Opcine Vitez, a prikazana su u Izvještaju o izvršenju budžeta prezentiranom općinskim vijećnicima.

Napominjemo da nije imenovana Komisija za popis imovine, potraživanja i obaveza u okviru evidencije Budžeta Općine Vitez, iako su po knjigovodstvenoj evidenciji Budžeta Općine Vitez iskazane sljedeće pozicije:

Gotovina, kratkoročna potraživanja i razgraničenja
  76.637,09 KM

Kratkoročne obaveze i razgraničenja


661.609,10 KM

Višak rashoda nad prihodima



530.626,61 KM

Preporuka menadžmentu
· da se evidentiraju sva nastala potraživanja u skladu sa Zakonom o računovodstvu i Uredbom o računovodstvu proračuna-budžeta u FBiH.

4.7. Obaveze

Revizijom je utvrđeno da se obaveze, koje su iskazane u finansijskim izvještajima za 2001. godinu u ukupnom iznosu od 478.094,94 KM, odnose se na:

· obaveze prema pravnim licima (dobavljačima) 
    83.912,82 KM;

· obaveze za plaće 




    93.423,70 KM;

· obaveze –bolovanje preko 42 dana 


         452,10 KM;

· obaveze za porez na plaću



     5.232.,10 KM;

· obaveze za porez na plaću (2000. godine)

    26.995,10 KM;

· obavazama PIO i MIO



    83.974,70 KM;
· obaveze - -zdravstvo



    79.278,70 KM;

· obaveze - -zdravstvo (1999. i 2000. godine)

    52.465,10 KM;

· obaveze – nezaposlenost



    11.093,90 KM;

· obaveze – nezaposlenost (1999.i 2000. godine)
      8.744,70 KM;
· obaveze – obustave iz plaća 



    29.366,12 KM;
· obaveze – porez na privremene poslove

      3.698,50 KM.

Prema izjavi odgovorne osobe navedeno je da od gore navedenih obaveza nisu izmirene u 2002. godini obaveze za zdravstvo (ranije godine), nezaposlenost  (ranije godine) i porez na privremene poslove.

U okviru evidencije Budžeta iskazane su slijedeće obaveze :

a) Obaveze iz ranijih godina u iznosu od 

184.364 KM i 

b) Obaveze iz 2001. godine



477.245 KM

Od navedenih obaveza na obaveze prema Službi za finansije se odnosi 470.245 KM, a prema evidenciji Budzeta općine Vitez je iskazano 477.245 KM, što znači da nisu usaglašene sa obavezama budžeta za iznos od 7.000,05 KM. U očitovanju vezanom za Izvještaj o reviziji je navedeno da se «ova neusaglašenost odnosi na obveze Proračuna Općine Vitez prema Javnom pravobraniteljstvu i da je ta neusaglašenost ispravljena što se vidi iz kartice Općinskog javnog pravobraniteljstva (početno stanje na dan 01.01.2002. godine 7.000 KM)».

Prema izjavi odgovorne osobe navedeno je da su gore navedene obaveze u 2002. godini izmirene izuzev obaveza prema doprinosima za zdravstvo i zaposljavanje u iznosu od 88.205 KM, uz napomenu da općina ima potraživanja po osnovu refundacije bolovanja iznos od 10.369 KM.

U Izvještaju o izvršenju budžeta je navedeno da slijedeće obaveze nisu knjigovodstveno evidentirane:

	-za javnu rasvjetu 1996. -2000. god.
	145.659

	-za vodovod 2000. I 2001. god.
	218.749

	-prema `Vitkom`Vitez 2000. god.
	34.367

	-za komunalnu potrošnju 2001.god.
	71.166

	-za štete od poplava  2001. god.
	113.227

	Ukupno
	583.168


Prema izjavi odgovorne osobe razlog za neevidentiranje je to da je većina obaveza zastarjela i sporna, dok sa JP «Vitkom» Vitez, čiji je općina osnivač, postoje posebni odnosi u reguliranju međusobnih obaveza.

.

4.7.1. Obaveze po kreditima

Na osnovu raspoložive dokumentacije i razgovora sa menadžmentom Tim za reviziju je utvrdio da Općina Vitez sa Ministarstvom finansija R/FBiH zaključila Ugovor o pozajmici od 03.12.1996. godine u iznosu od 200.000 DEM. Rok otplate pozajmice je 5 godina, a grace period 2 godina. Sredstva su data za potrebe Općine Vitez, a prema izjavi menadžmenta sredstva su dalje plasirana za razvoj privrede kod 23 korisnika i zaključeni ugovori o kreditu 03.10.1997. godine sa rokom otplate 4 godine. Instrumenti obezbjeđenja plaćanja su, prema Ugovorima o kreditu iz 1997. godine, bili akceptni nalozi, koji nisu zamjenjeni drugim odgovarajućim instrumentom obezbjeđenja plaćanja (mjenicom). Općina Vitez je poslala opomene svim korisnicima kredita dana 12.11.2002. godine sa utvrđenim obavezama vraćanja kredita. Tim za reviziju navodi da se pozajmica i potraživanja za plasmane ne vode u poslovnim knjigama Općine Vitez.

Ministarstvo finansija F BiH zaključilo je Ugovor o komisionim poslovima 19.10.2001. godine sa Investicijskom bankom F BiH, a predmet ugovora je pozajmica za potrebe Općine Vitez. Općina Vitez je zaključila Ugovor sa Investicijskom bankom dana 17.01.2003. godine Ugovor o kreditu TC-232-14-V/03. Prema navedenom ugovoru prva rata dospijeva 01.08.2003. godine, a krajnji korisnik plaća kamatu od 01.02.2003. godine.

4.7.2. Obaveze po garancijama

Općina Vitez je 21.04.2000. godine neosnovano izdala garanciju u iznosu od 86.000 DEM za TP`Vjetrenica d.o.o. Obzirom da navedeno pravno lice nije izmirilo obavezu pokrenut je sudski postupak, pred Kantonalnom sudom, koji je u toku. Obaveza po navedenoj garanciji nije knjigovodstveno evidentirana, a ni planirana u budžetu.

Preporuka menadžmentu

· da se sve nastale obaveze iskažu u potpunosti prilikom popisa i knjiže u skladu sa računoovodstvenim načelom potpunosti.

· da se izvrši uknjiženje obaveze prema Investicijskoj banci kao i datih kredita prema zaključenim ugovorima i napravi program mjera za naplatu od korisnika (sa odgovarajućim instrumentima osiguranja plaćanja).

· da se sve obaveze propisane zakonom izvrše u propisanom roku.

· da se zaduživanje općine i izdavanje garancija vrši u skladu sa Zakonom o budžetima.

5. RAČUNOVODSTVO

Od 05. 09. 2000. godine je izvršeno objedinavanje Općine Vitez. Tom prilikom nije sačinjen bilans pripajanja.

U općini Vitez knjigovodstveno evidentiranje nastalih poslovnih promjena vrši se odvojeno za Budžet i za Službu za finansija. Tim za reviziju je utvrdio određene neusaglašenosti u vođenju evidencije budžeta i finansija, što je imalo uticaja na neka odstupanja u finansijskim izvještajima i Izvještaju o izvršenju budžeta.

Računovodstvene politike nisu donešene.

Finansijski izvještaji su sačinjeni u skladu sa identifikovanim okvirom finansijskog izvještavanja. Knjigovodstvena dokumentacija se ovjerava i likvidira.

Općina Vitez koristi informatički program za vođenje knjigovodstvenih evidencija. Pristup navedenom programu sa odgovarajućom zaštitom imaju osobe u domenu svoje odgovornosti.

U pojedinim slučajevima su evidentirani rashodi nastali u prethodnim godinama što nije u skladu sa načelom akrualne osnove (sučeljavanja prihoda i rashoda u datom obračunskom periodu).

Preporuka menadžmentu

· Internim aktom regulisati računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela;

· Provoditi načelo akrualne osnove (iskazivanja prihoda i rashoda nastalih u obračunskom periodu).

· Vezano za pripajanje općina Vitez sagledati sve bilansne pozicije koje nisu uknjižene i u skladu načelom potpunosti izvršiti adekvatna knjiženja.

· Uvesti procedure vođenja knjigovodstvenih evidencija u budžetu i finansijama kojim ce biti usaglašena stanja, što će se pozitivno odraziti na finansijsko izvještavanje.

6. ZAKLJUČAK

Revizija je izvršena prema planu i bez problema vezanih za dostupnost dokumentacije i njene cjelokupnosti.

Tokom obavljanja revizije Tim Ureda za reviziju je uočio određene nedostatke i uz nalaze istakao preporuke i predlaže slijedeće:

· da se Kantonalne i općinske službe maksimalno angažiraju na ubiranju i prikupljanju javnih prihoda.
· da se uspostavi sistem internih kontrola u svim oblastima rada;
· da se vrši uravnoteženje rashoda i izdataka sa prihodima i primicima u skladu sa članom 8. Zakona o budžetima u F BiH;
· da se zaduživanje općine i izdavanje garancija vrši u skladu sa Zakonom o budžetima.
· da se utvrde standardi i mjerila za planiranje prihoda i rashoda – osnove za izradu budžeta, u skladu sa članom 15. Zakona o budžetima u F BiH;

· da se provode procedure po Uredbi o postupku nabavke robe, usluga i ustupanju radova;

· da se finansijski izvještaji usvoje na Općinskom vijeću u skladu sa odredbama Statuta Općine Vitez;

· da se sve obaveze propisane zakonom izvrše u propisanom roku;
· da se donesu podzakonski akti sa standardima i kriterijima za regulisanje grantova, reprezentacije;

· da se unaprijedi sistem knjigovodstvenog evidentiranja na relaciji budžet – Služba za finansije u cilju realnijeg finansijskog izvještavanja;

· da se reguliše vlasništvo stalnih sredstava;

· da se izvrši uknjiženje obaveze prema Investicijskoj banci kao i datih kredita prema zaključenim ugovorima i napravi program mjera za naplatu od korisnika (sa odgovarajućim instrumentima osiguranja plaćanja);

· da se internim aktom regulišu računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema načelima od 146. do 166. Kodeksa i Računovodstvenih načela;

· da se primjenjuje načelo akrualne osnove;

· da se vrši ocjena službenika na kraju godine u skladu sa članom 51. Zakona o radnim odnosima i plaćama službenika tijela uprave u F BiH.
Mišljenja smo, da preporuke koje smo dali u ovom izvještaju treba u narednom periodu provesti dosljedno, kako bi finansijski izvještaji u potpunosti izražavali istinito i fer finansijski položaj općine Vitez i kako bi se i poslovanje u potpunosti uskladilo sa zakonskim propisima.

KOMENTAR

Općina Vitez se očitovala na Nacrt Izvještaja o reviziji finansijskih izvještaja za 2001. godinu pismom broj 01-1-14-217/03 od 11.03.2003. godine. U očitovanju je navedno da je Izvješće u potpunosti prihvaćeno i da na Izvješće nema primjedbi.

Tim Ureda za reviziju:











    _____________

    Nedžad Redžep

    _____________

    Medić Angela

